
ᐊᖑᒻᒪᑎᑎᑦᓯᒋᐊᕈᑎᖏᑦ
ᓄᓇᕕᒻᒥᐅᑦ ᐊᖑᒻᒪᑎᒍᓐᓇᖁᓪᓗᒋᑦ ᐱᓇᓱᐊᕐᑕᐅᓯᒪᓕᕐᑐᓂᒃ ᑲᑎᕕᒃ 
ᓄᓇᓕᓕᒫᑦ ᑲᕙᒪᒃᑯᖏᓐᓄᑦ

ᓯᕗᓪᓕᐅᔭᐅᔪᑦ ᓄᓇᓕᓕᒫᓂ ᐱᒋᐅᕐᓴᐅᑎᓂᒃ 
ᐱᓇᓱᐊᑦᓭᑦ 2018-2019-ᒥ
ᑭᖑᓪᓕᐹᒥ ᐱᐅᓯᒃᑯᑦ ᐃᑦᓯᕙᓂᕐᒥᓂ, KRG-ᑯᑦ ᑲᑎᒪᔨᖏᑦ ᕿᒥᕐᕈᐊᓚᐅᔪᔪᑦ ᓯᕗᓪᓕᐅᔨᒍᑎᑦᓴᓂᒃ 
ᐱᒋᐅᕐᓴᐅᑎᑎᒍᑦ ᐱᓇᓱᐊᑦᓴᓂᒃ ᓇᓂᑐᐃᓐᓇᖅ ᓄᓇᖁᑎᒥ ᐊᕐᕌᒍᒥ ᙯᔪᒥ ᑮᓇᐅᔭᕐᑖᑎᑕᐅᒋᐊᓕᓐᓂᒃ 
KRG-ᑯᑦ ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐱᑦᔪᔨᕕᖓᓄᑦ. ᐱᓇᓱᐊᑦᓭᑦ ᑐᕌᓚᖓᔪᑦ ᐱᓇᓱᑦᑎᓄᑦ 
ᐊᒥᓱᐃᓂ ᐱᓇᓱᐊᒐᕐᓂ, ᖃᓗᓗᒋᑦ ᐅᑭᐅᕐᑕᑐᒥ ᐃᓐᓂᐊᓯᒪᔪᓂᒃ ᑕᓯᐅᕐᑎᐅᓂᖅ, ᐃᒐᓕᒻᒥ ᐊᒻᒪᓗ 
ᒥᓇᕋᕐᑎᐅᓱᓂ ᐃᒐᓂᖅ, ᐅᖁᒣᑦᑐᓂᒃ ᐱᓇᓲᑎᕐᓚᓂᒃ ᐊᖁᑎᐅᓂᖅ, ᐱᐊᕋᕐᓂᒃ ᐯᕆᑦᓯᕕᓐᓂ 
ᐃᓕᓐᓂᐊᑎᑦᓯᔨᐅᓂᖅ ᓴᓇᔨᓄᑦ ᐱᓇᓱᑦᑎᐅᓂᖅ ᐊᒻᒪᓗ ᐊᑦᔨᒌᖕᖏᑐᑦ ᑲᕙᒫᐱᓐᓂ ᐱᓇᓱᒉᑦ. 
ᑕᒐᐅᔪᑦ $7.5 ᒥᓕᐊᓂᒃ ᑮᓇᐅᔭᖃᕈᑏᑦ ᐊᒡᒍᑕᐅᓛᕐᑐᑦ ᑲᑎᑦᓱᒋᑦ 116-ᓄᑦ ᐱᓇᓱᐊᑦᓴᓄᑦ.

ᐊᕐᕌᒍᑕᒫᑦ ᐱᒋᐅᕐᓴᐅᑏᑦ ᓯᕗᓪᓕᐅᔭᐅᓚᖓᔪᑦ ᓄᓇᕕᒻᒥ ᐋᕐᕿᑐᑦᓴᓕᐊᖑᓲᖑᕗᑦ ᔭᓄᐊᕆᒥ ᑕᒫᑦ 
ᑲᑎᕕᒃ ᓄᓇᓕᓕᒫᓂ ᐱᓇᓱᒐᖃᕐᓂᒧᑦ ᐊᒻᒪᓗ ᐱᒋᐅᕐᓴᐅᑎᓄᑦ ᑲᑎᒪᔨᐊᐱᓐᓄᑦ (KRETC). 
ᐱᓇᓱᐊᑦᓭᑦ  ᑫᓪᓗᐊᑕᐅᓲᖑᕗᑦ ᑲᔪᓯᑎᑕᐅᑦᓱᑎᓪᓗ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ ᐱᓇᓱᕝᕕᓄᑦ, 
ᐆᑦᑑᑎᒋᓗᒋᑦ ᐅᑭᐅᕐᑕᑐᒥ ᓄᓇᓕᓐᓄᑦ, ᖃᕐᔪᐃᑦ ᐃᓅᓱᑦᑐᐃᑦ ᑲᑎᒪᔨᖏᓐᓄᑦ ᐊᒻᒪᓗ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ. KRETC-ᑯᑦ ᑕᖏᖃᕐᑎᑕᐅᕗᑦ ᖁᓕᓪᓗ ᒪᕐᕈᓗ ᐅᖓᑖᓃᑦᑐᓄᑦ ᓄᓇᓕᓕᒫᓂ 
ᑎᒥᐅᔪᓄᑦ ᐊᒻᒪᓗ ᓯᕗᓕᕐᑕᐅᕗᑦ KRG-ᑯᑦ ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐱᑦᔪᔨᕕᖓᓄᑦ.

ᐅᓇ ᓴᓇᔨᐅᓂᒃᑯᑦ ᐱᓇᓱᒐᕐᓂᒃ ᐱᒋᐅᕐᓴᓂᖅ ᑲᑐᑦᔨᓱᒍ ᐋᕐᕿᓱᕐᑕᐅᓯᒪᔪᖅ KRG-ᒧᑦ ᐊᒻᒪᓗ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ 
2017-ᒥ ᐃᓚᐅᖃᑕᐅᔪᓂᒃ ᖃᐅᔨᑎᑦᓯᒍᑕᐅᓯᒪᕗᖅ ᐊᑦᔨᒌᖕᖏᑐᓂᒃ ᐱᓇᓱᐊᒐᕐᓂᒃ, ᓂᐳᓯᕐᑐᐃᓂᖅ ᖃᓗᑦᓱᒍ.

ᐋᕐᕿᒋᐊᕐᓯᒪᔪᑦ ᑐᑭᓯᓂᐊᕈᑏᑦ ᐃᓅᓯᐅᑉ ᐊᑭᑐᓂᖓᓂᒃ ᓄᓇᕕᒻᒥ 
ᓚᕚᓪ ᓯᓚᑦᑐᓴᕐᕕᒥᐅᑦ ᖃᐅᔨᓴᕐᑏᑦ ᒥᓇᕐᖃᒥᓚᐅᔪᔪᑦ KRG-ᑯᑦ ᑲᑎᒪᔨᖏᓐᓄᑦ ᓱᓕᒋᐊᓪᓚᒃ ᑐᑭᓯᓂᐊᕈᑎᒥᓂᒃ ᖃᐅᔨᒪᒍᑎᑖᕕᓂᕐᓂᒃ ᐃᓅᓯᐅᑉ 
ᐊᑭᑐᓂᖓᓂᒃ ᖃᐅᔨᓴᐅᑎᓄᑦ ᑲᔪᓯᑎᑕᐅᓚᐅᔪᔪᓄᑦ ᓯᑕᒪᐅᔪᖕᖏᒐᕐᑐᓂ ᓄᓇᓕᓐᓂ 2015-ᒥ ᐊᒻᒪᓗ 2016-ᒥ. ᓄᑖᑦ ᑐᑭᓯᓂᐊᕈᑏᑦ ᓄᐃᑦᓯᓯᒪᔪᑦ 
ᓇᓚᐅᑦᓯᓚᕆᓐᓂᓴᓂᒃ ᓈᓭᒍᑎᓂᒃ ᐃᓅᓯᐅᑉ ᐊᑭᑐᓂᖓᓂᒃ ᓄᓇᕕᒻᒥ ᐊᒻᒪᓗ ᑮᓇᐅᔦᔭᕐᓂᑯᑦ ᐃᓂᓪᓚᖓᓂᖏᓐᓂᒃ ᐃᓪᓗᖃᑎᒌᑦ ᑕᑯᓐᓇᓱᒋᑦ. 

ᑐᑭᓯᓂᐊᕈᑏᑦ ᓄᑖᑦ ᐊᑖᒍᑦ, ᓯᑕᒪᐅᔪᕐᑐᑦ ᐊᑭᓂᒃ ᓇᓗᓀᕐᓯᓯᒪᐅᑏᑦ ᕿᒥᕐᕈᒋᐊᑦᓯᐊᑕᐅᓚᐅᔪᔪᑦ, 
ᐅᖃᕐᓗᒋᑦ ᓂᕿ, ᐃᓪᓗ, ᐃᖏᕐᕋᔫᑦ, ᐃᒥᐊᓗᒃ ᐊᒻᒪᓗ ᑐᐹᑭ, ᐃᓪᓘᑉ ᑲᒪᒋᔭᐅᓂᖓ 
ᐊᒻᒪᓗ ᐱᐅᓕᓐᓂᐊᒐᖏᑦ, ᐊᓐᓄᕌᑦ ᐊᒻᒪᓗ ᑲᒦᑦ, ᐃᓗᓯᕐᓱᓂᖅ ᐊᒻᒪᓗ ᐃᒻᒥᓂᒃ 
ᑲᒪᑦᓯᐊᓂᖅ, ᐊᒻᒪᓗ ᓱᓕ ᓱᖃᑦᓯᓂᖅ, ᐃᓕᓐᓂᐊᓂᖅ ᐊᒻᒪᓗ ᐊᓪᓚᓂᐊᕐᓂᖅ. ᕿᑎᕐᓯᐹᑦ 
ᑮᓇᐅᔦᕈᑏᑦ ᑖᒃᑯᐊ ᓯᑕᒪᐅᔪᕐᑐᑦ ᓇᓗᓀᕐᓯᒪᐅᑏᑦ ᐱᖓᓲᔪᕐᑐᖏᓐᓂ ᐊᑭᑦᑐᕆᐊᕐᓱᒋᑦ 
ᐋᕐᕿᒋᐊᕐᑕᐅᓚᐅᔪᔪᑦ. ᓱᓕᒋᐊᓪᓚᒃ, ᐃᓘᓐᓈᒍᑦ ᐆᑦᑐᕋᐅᑎᖃᕈᑏᑦ ᐃᓅᓯᕐᒧᑦ-ᐊᑭᑐᓂᐅᑉ 
ᓇᓗᓀᒃᑯᑕᖓᓄᑦ ᓄᓇᕕᒻᒥ ᐊᑭᑦᑐᕆᐊᕐᓯᒪᒻᒥᔪᑦ 28.7%-ᒧᑦ.

ᑮᓇᐅᔦᕐᓂᐅᑉ ᐃᓂᓪᓚᖓᐅᑎᖏᑦ ᐊᒥᒐᖕᖏᑐᓂᒃ-, ᐊᑯᓐᓈᕿᓂᒃ- ᐊᒻᒪᓗ ᐃᑭᑦᑐᓂᒃ-
ᑮᓇᐅᔭᓕᐅᕐᑐᓄᑦ ᐃᓪᓗᓄᑦ ᓱᓕᒋᐊᓪᓚᒃ ᐱᐅᓯᒋᐊᕐᑕᐅᓯᒪᒻᒥᔪᑦ. ᐆᑦᑑᑎᒋᓗᒍ, 
ᑐᑭᓯᓂᐊᕈᑕᐅᓯᒪᔪᑦ ᓄᑖᑦ ᓄᐃᑦᓯᓯᒪᒻᒪᑕ ᐃᑭᑦᑐᓂᒃ-ᑮᓇᐅᔭᓕᐅᕐᑐᑦ ᐃᓪᓗᐃᑦ ᓄᓇᕕᒻᒥ 
ᑮᓇᐅᔦᓲᖑᓂᖏᓐᓂᒃ ᑮᓇᐅᔭᕐᑖᒥ 45.1%-ᖏᓐᓂᒃ ᓂᕿᒧᑦ, ᐆᑦᑑᑎᒋᓗᒋᑦ 41.6%-
ᓄᑦ ᐊᑯᓐᓈᕿᓂᒃ-ᑮᓇᐅᔭᓕᐅᕐᑐᓄᑦ ᐃᓪᓗᓄᑦ, ᐊᒻᒪᓗ 38.2%-ᒧᑦ ᐊᒥᒐᖕᖏᑐᓂᒃ 
ᑮᓇᐅᔭᓕᐅᕐᑐᓄᑦ ᐃᓪᓗᓄᑦ. ᓄᓇᓂ ᐊᓯᓂ ᑯᐯᒃ ᐃᓗᐊᓂ, ᓂᕿᓯᒍᑏᑦ ᓄᐃᑕᑦᓯᒍᓐᓇᑐᑦ 
ᐃᑭᓐᓂᐹᖓᓄᑦ 15.3%-ᓂᒃ ᐃᓪᓗᓖᑦ ᑮᓇᐅᔦᕈᑎᖏᓐᓄᑦ. ᓱᓇᒥᑦᑐᓂᒃ ᐅᓕᕐᓀᓯᒍᑎᓂᒃ 
ᑖᒃᑯᓂᖓ ᖃᐅᔨᒍᑕᐅᓯᒪᔪᓂᒃ ᐊᓯᖏᓐᓂᓗ ᑕᑯᑦᓴᐅᕗᑦ ᐋᕐᕿᒋᐊᕐᓯᒪᔪᓂ ᐊᒻᒪᓗ 
ᐊᖏᓪᓕᑎᕐᓯᒪᔪᓂ ᐃᓅᓯᐅᑉ ᐊᑭᑐᓂᖓᓂᒃ ᓄᓇᕕᒻᒥ ᖃᐅᔨᓴᐅᑏᑦ ᑐᓴᕋᑦᓴᑕᖏᓐᓂ ᐅᕙᓂ 
www.nunivaat.org ᓂᕈᐊᕐᓗᓂ ᓇᓪᓕᑳᕋᑦᓭᑦ ᐊᑎᖓᓂᒃ ᐆᒥᖓ “ᐊᓪᓚᓂᐊᒉᑦ”. 

ᑐᖕᖓᕕᖃᕐᓱᑎᒃ ᑖᒃᑯᓂᖓ ᐋᕐᕿᒋᐊᕐᓯᒪᔪᓂᒃ ᑐᑭᓯᓂᐊᕈᑎᓂᒃ, KRG-ᑯᑦ ᑯᐯᒃᑯᓗ ᑲᕙᒪᖓ 
ᓯᕗᓂᓖᑦ ᐊᖏᖃᑎᒌᒍᑎᓕᐅᕐᓂᐊᓱᑎᒃ (ᒪᑭᕝᕕᒃ ᐊᑯᓐᓂᖓᓃᓪᓗᓂ ᑐᑭᒧᐊᑦᑎᓯᔨᐅᑎᓪᓗᒍ) 
ᓄᑕᐅᓯᓕᑎᕐᓂᐊᒪᑕ ᐊᑯᓂᐅᔪᒧᑦ ᑮᓇᐅᔭᕐᑖᕈᑏᑦ ᐃᑲᔪᕈᑎᑦᓭᑦ ᐃᑯᓪᓚᑎᑦᓯᓂᕐᒥᒃ ᓄᓇᕕᐅᑉ 
ᐃᓅᕕᒋᓗᒍ ᐊᑭᑐᓗᐊᕐᓂᖓᓂᒃ. ᑖᒃᑯᐊ ᐊᖏᖃᑎᒌᒐᓱᓐᓃᑦ ᑲᔪᓯᓂᖏᓐᓂ, ᑮᓇᐅᔦᑦ ᑐᕌᖓᔪᑦ 
ᐅᓪᓗᒥ ᓄᓇᓕᓕᒫᓂ ᐃᓅᓯᐅᑉ-ᐊᑭᑐᓂᖓᓂᒃ ᐃᑯᓪᓚᑎᑦᓯᒍᑎᓄᑦ ᐅᐃᒍᔭᐅᓚᖓᔪᑦ. ᑲᑎᓪᓗᒋᑦ 
$13 ᒥᓕᐊᓐ ᐊᑭᓕᕐᑕᐅᓛᕐᑐᑦ ᑯᐯᒃᑯᑦ ᑲᕙᒪᖓᓄᑦ ᐱᒋᐊᕐᓗᒍ ᐁᕆᓕ 1, 2018-ᒥᒃ ᑎᑭᓪᓗᒍ 
ᒫᑦᔨ 31, 2019-ᒧᑦ. ᑭᖑᓪᓕᐹᒥ ᐃᑦᓯᕙᒍᑎᒥᓂ, KRG-ᑯᑦ ᑲᑎᒪᔨᖏᑦ ᐊᖏᕈᑎᖃᓚᐅᔪᔪᑦ 
ᑲᔪᓯᑎᑦᓯᒋᐊᓪᓚᓂᕐᒥᒃ ᐃᓘᓐᓇᖏᓐᓂᒃ ᐱᖓᓲᔪᕐᑐᐃᓂᒃ ᐃᑯᓪᓚᑎᑦᓯᒍᑎᒥᒃ ᐋᕐᕿᓱᐃᒪᒍᑎᓂᒃ 
ᐊᕐᕌᒍᒥ ᙯᔪᒥ. ᑖᒃᑯᐊ ᐋᕐᕿᓯᒪᐅᑏᑦ ᓯᕗᓂᖃᕈᑕᐅᕗᑦ ᑫᓪᓗᑐᕐᓂᒥᒃ ᐃᓱᕐᕆᓇᑦᓯᐊᑐᓂᒃ 
ᐃᓅᓯᖃᕈᑎᓂᒃ ᐊᒻᒪᓗ ᐃᓱᒪᒍᑕᐅᕗᑦ ᐃᓄᐃᑦ ᐱᐅᓯᑐᖃᖏᓐᓂᒃ ᐊᒻᒪᓗ ᐃᓗᕐᖁᓯᖓᓐᓂᒃ.

ᓂᕿᑐᐃᓐᓇᓂᒃ ᐃᑲᔪᕐᓯᒪᓂᕐᒥᒃ ᐱᓂᐊᖃᕈᑎ ᐃᓚᐅᕗᖅ 
ᐱᖓᓲᔪᕐᑐᓄᑦ ᓄᓇᓕᓕᒫᓂ ᐃᓅᓯᐅᑉ-ᐊᑭᑐᓂᖓᓂᒃ 
ᐃᑯᓪᓚᑎᑦᓯᒍᑎᓄᑦ. ᑐᕌᖓᔪᖅ ᐱᓕᐅᒥᑎᑦᓯᓂᕐᒧᑦ 

ᖃᓄᐃᓪᓗᐊᑐᓂᒃ ᓂᕿᑐᐃᓐᓇᖃᕐᓂᖏᓐᓂᒃ ᐊᑐᓂ ᓄᓇᓕᓐᓂ 
ᐃᑯᓪᓚᑎᑦᓯᓱᓂ ᐊᑦᑐᐊᔨᖏᓐᓂᒃ ᓂᐅᕕᐊᕆᒋᐊᓖᑦ ᐊᒻᒪᓗ 

ᐊᐅᓪᓚᐅᔨᒍᑏᑦ ᐊᑭᖏᓐᓂᒃ.

ᓂᕿᓂᒃ ᐊᒻᒪᓗ ᐊᓯᖏᓐᓂᒃ ᑭᖕᖒᒪᓇᓪᓚᕆᑦᑐᓂᒃ 
ᐃᑲᔪᕐᓯᐅᑏᑦ ᐊᑭᑭᓪᓖᒋᐊᕈᑕᐅᕙᑦᑐᑦ 1500-ᓂᒃ ᓂᐅᕕᑦᓴᓂᒃ 

ᓂᕿᓂᒃ, ᓇᒻᒥᓂᕐᓯᐅᑎᓂᒃ, ᐃᓪᓗᒥ ᐊᑐᕐᑕᐅᒋᐊᖃᓲᓂᒃ, 
ᐊᓐᓄᕌᓂᒃ ᐊᒻᒪᓗ ᑲᒥᓐᓂᒃ ᓂᐅᕕᐊᑦᓴᓂᒃ, ᐊᒻᒪᓗ 

ᒪᙯᓯᐅᑎᓂᒃ ᓂᐅᕕᐊᒍᕙᑦᑐᓂᒃ ᓄᓇᕕᒻᒥ ᓂᐅᕕᕐᕕᓂ;

ᐅᐸᓗᙰᔭᕐᓂᖅ ᑳᓇᐱᔅ ᐱᖁᔭᓅᕐᑕᐅᓛᕐᓂᖓᓄᑦ
KRG-ᑯᑦ ᐊᒻᒪᓗ ᑲᑎᕕᒃ ᓄᓇᓕᓕᒫᓂ ᐳᓖᓯᒃᑯᑦ (KRPF) ᐃᓱᐊᕐᓈᕇᐊᕐᑐᒥᒃ ᐱᐅᓯᖃᓚᖓᔪᑦ ᐊᑐᐃᓐᓇᕈᑦᑎᓕᕈᑎᒃ ᐱᖁᔭᓅᕐᑕᐅᓂᑦᓴᖓᓄᑦ 
ᑳᓇᐱᔅ ᓂᐅᕐᕈᑕᐅᓂᖓᑕ ᐊᒻᒪᓗ ᐊᑐᕐᑕᐅᓂᖓᑕ ᑳᓇᑕᒥ. ᖃᒻᒥᑯᑦ ᐃᑦᓯᕙᒍᑎᒥᓂ, KRG-ᑯᑦ ᑲᑎᒪᔨᖏᑦ ᒥᓇᕐᕕᐅᓚᐅᔪᔪᑦ ᐃᓱᒪᓐᓂᐊᑎᒧᑦ 
ᐊᒻᒪᓗ ᐋᓐᓂᐊᓕᕐᑌᓕᓂᕐᒥᒃ ᖃᐅᔨᒪᔨᒧᑦ ᒪᑭᓪ ᓯᓚᑦᑐᓴᕐᕕᒥᒃ ᐱᓯᒪᔪᓄᑦ ᐅᖄᑎᓪᓗᒋᒃ ᐊᑦᑐᐊᔪᓂᒃ ᐃᓗᓯᕐᓱᓂᒃᑯᑦ ᐃᓱᒫᓗᓐᓇᑐᓄᑦ, ᐆᑦᑑᑎᒋᓗᒋᑦ 
ᖃᕆᑕᒃᑯᑦ ᓱᕐᕋᑕᐅᒍᑎᓄᑦ ᐃᓅᓱᑦᑐᓂ, ᐊᔪᕆᓯᒪᓂᕐᒧᑦ, ᐱᐊᕋᑦᓴᐅᑉ ᐊᑦᑐᑕᐅᖃᑕᓂᖓᓄᑦ ᐊᒻᒪᓗ ᐃᓱᒪᒃᑯᑦ ᐱᐅᓯᕐᓱᖏᒍᑎᓄᑦ. ᑳᓇᐱᔅ ᐊᑐᕐᑕᐅᓂᖓ 
ᐱᐅᑦᔭᖏᑦᑐᖅ ᐃᓕᓐᓂᐊᓂᕐᒧᑦ ᐊᒻᒪᓗ ᐱᓇᓱᓐᓂᒧᑦ, ᐊᒻᒪᓗ ᐱᓕᐅᒥᑎᑦᓯᒍᓐᓇᓱᓂ ᐋᓐᓂᓂᐅᔭᕐᓂᒥᒃ ᐱᖕᖑᐊᓂᕐᓂ ᐊᒻᒪᓗ ᐊᖁᑦᑐᖃᕈᓂ ᓄᓇᒃᑰᔫᓂᒃ. 
ᐃᓅᓱᑦᑐᐃᑦ ᐅᑭᐅᓖᑦ 15-ᓂᒃ 24-ᓄᑦ ᓇᓗᓀᕐᑕᐅᓯᒪᔪᑦ ᐊᑦᑕᓇᕐᓂᐹᖑᑎᓪᓗᒋᑦ ᐊᑦᑐᑕᐅᒍᓐᓇᓂᕐᒥᒍᑦ ᓱᕐᕋᑕᐅᓂᕐᓗᕈᑎᓄᑦ.

KRG-ᑯᑦ ᐃᑦᓯᕙᐅᑕᖓᑦ ᔨᐊᓂᕙ ᒪᓂᒃ ᐊᔭᐅᕐᑐᓚᐅᔪᔪᖅ ᓄᓇᓯᒪᔪᑦ ᓄᓇᓕᒻᒥᓂ ᑲᑎᒪᖃᑦᑕᖁᑦᓱᒋᑦ ᐃᓄᐃᑦ ᐃᓱᒫᓘᑎᒥᓂᒃ ᐅᖃᕈᓐᓇᓂᐊᕐᒪᑕ. 
ᑯᐯᒃᑯᑦ ᑲᕙᒪᖓ ᐱᖁᔭᑦᓴᒥᒃ ᓄᐃᑦᓯᓯᒪᔪᖅ ᓄᓇᕐᔪᐊᑉ ᐅᖃᕐᕕᔪᐊᖓᓂ ᓄᕕᒻᐱᕆ 2017-ᒥ ᒪᓕᒐᓕᐅᕈᑎᑦᓴᐅᑎᓪᓗᒍ ᑳᓇᐱᔅ ᓂᐅᕐᕈᑕᐅᓂᖓᓄᑦ. 
ᐃᒻᒥᒍᑦᑕᐅᖅ, KRG-ᑯᑦ ᐊᒻᒪᓗ KRPF-ᑯᑦ ᐸᕐᓇᕈᒫᕐᓂᐊᓕᕐᑐᑦ ᓈᒻᒪᑐᓂᒃ ᐃᓄᓕᒫᓂᒃ ᐃᓕᓐᓂᐊᑎᑦᓯᒍᑎᓂᒃ ᐅᖄᑎᓪᓗᒋᑦ ᐃᓗᓯᕐᓱᓂᕐᒧᑦ 
ᐅᓗᕆᐊᓇᕐᑐᓂᒃ ᐊᒻᒪᓗ ᐱᖁᔭᕐᑎᒍᑦ ᐃᑉᐱᒋᔭᕆᐊᓕᓐᓂᒃ.

http://www.nunivaat.org

ᑲᑎᕕᒃ ᓄᓇᓕᓕᒫᑦ ᑲᕙᒪᖓ

TNQ-ᑯᑦ ᐱᑦᓯᐊᑐᒻᒪᕆᐅᕗᑦ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᓐᓂ
ᐃᓕᒌᑦ ᓄᓇᕕᒃ ᑯᐯᒃ (TNQ) ᒪᕐᕉᓂᒃ ᓯᓚᕐᔪᐊᒥᐅᓕᒫᓂᒃ ᐸᒃᑮᓂᒪᒍᑏᓐᓂᒃ ᐊᒻᒪᓗ 21-ᓂᒃ ᐅᓗᓂᒃ (ᓯᑕᒪᐅᔪᕐᑐᑦ ᑯᓪᑏᑦ, ᓯᑕᒪᐅᔪᕐᑐᑦ ᓯᓪᕙ ᐊᒻᒪᓗ ᑕᓪᓕᒪᑦ 
ᑲᓐᓄᔭᐅᔦᑦ) ᐊᓂᕐᕋᐅᔨᓚᐅᕐᑐᑦ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᓐᓂᒃ ᐊᑐᕐᑕᐅᓚᐅᕐᑐᓂᒃ Hay River ᐊᒻᒪᓗ Fort Smith ᓄᓇᓕᖏᓐᓂ, ᓄᓇᑦᓯᐊᒥ, 
ᒫᑦᔨ 18-ᒥᒃ 24-ᒧᑦ. KRG-ᑯᑦ ᓱᖃᑦᓯᐅᑎᓂᒃ ᐱᑦᔪᔨᕕᖓᑦ ᓯᕗᓕᕐᑎᐅᓱᓂ ᐊᑑᑎᖃᓚᐅᔪᔪᖅ ᐊᑐᐃᓐᓇᕈᐃᓂᒃᑯᑦ ᐊᒻᒪᓗ ᑐᑭᒧᐊᑦᑎᓯᓂᒃᑯᑦ ᓄᓇᕕᐅᑉ 

ᐱᖕᖑᐊᑎᖏᑦᑕ ᐊᒻᒪᓗ ᐃᓗᕐᖁᓯᕐᒥᒃ ᑕᑯᓐᓇᑎᑦᓯᔨᖏᑦᑕ ᐃᓚᐅᓂᖓᓂᒃ ᐱᖕᖑᐊᓂᒻᒪᕆᓐᓂ.

ᓄᓇᕕᒻᒥᒃ ᑎᑭᑦᑐᑦ ᐃᓄᖃᓚᐅᔪᔪᑦ 52-ᓂᒃ ᐱᖕᖑᐊᑎᓂᒃ, ᐱᖓᓱᓂᒃ ᐃᓗᕐᖁᓯᕐᒥᒃ ᑕᑯᓐᓇᑎᑦᓯᔨᓂᒃ 
ᐊᒻᒪᓗ 19-ᓂᒃ ᐃᑲᔪᕐᑎᐅᓱᑎᒃ ᐱᓇᓱᑦᑎᓂᒃ. ᐱᖕᖑᐊᕆᐊᕐᑐᑐᑦ ᐃᓚᐅᓚᐅᔪᔪᑦ ᑕᓪᓕᒣᓂ 
ᐱᓯᑎᐅᓕᐅᑎᒍᑎᓂ: ᐅᑭᐅᕐᑕᑐᒥ ᐱᖕᖑᐊᕈᓯᕐᓂ, ᖁᐸᓄᐊᖕᖑᐊᒧᑦ ᐸᑦᑕᑐᓂ, ᑎᓃ ᐱᖕᖑᐊᕈᓯᖏᓐᓂ, 
ᑕᓪᓗᕈᑎᕐᓂᒥ ᐊᒻᒪᓗ ᓵᒥ ᐸᑦᑕᓂᕐᒥ. ᑲᖕᖑᓇᕿᐅᑎᓖᑦ ᓂᐳᕐᑎᒋᐊᓕᖏᑦ ᓇᓪᓕᑳᕐᓂᒥᓂ TNQ-ᓄᑦ 
ᐃᓚᐅᔪᑦᓴᓂᒃ ᐃᓚᖃᖏᓐᓇᓲᖑᕗᑦ ᐱᑦᓯᐊᓂᕐᒥᒃ, ᖃᓄᖅ ᐊᑯᓂ ᐱᒋᐅᕐᓴᖃᑦᑕᓯᒪᓂᕐᒥᒃ, ᐊᒻᒪᓗ 
ᐃᓘᓐᓈᒍᑦ ᐱᐅᓯᕐᒥᒃ ᐊᒻᒪᓗ ᐃᓱᒪᒍᓯᕐᒥᒃ.

ᐊᒥᓲᓂᕐᓴᖏᑦ ᓄᓇᕕᒻᒨᑐᑦ ᐅᔭᒦᑦ ᓵᓚᖃᐅᑕᐅᓚᐅᔪᔪᑦ ᐅᑭᐅᕐᑕᑐᒥᐅᑦ ᐱᖕᖑᐊᕈᓯᖏᓐᓂ ᐊᒻᒪᓗ 
ᑎᓃ ᐱᖕᖑᐊᕈᓯᖏᓐᓂ, ᒪᕐᕉᒃ ᐱᔭᐅᒻᒥᑎᓪᓗᒋᑦ ᑕᓪᓗᕈᑎᕐᑐᓂ ᐊᒻᒪᓗ ᒪᕐᕈᒋᐊᓪᓛᒃ ᓵᒥ ᐸᑦᑕᑐᓂ. 
TNQ-ᑯᑦ ᐱᑖᕐᑎᑕᐅᓚᐅᔪᒻᒥᔪᑦ ᓯᑕᒪᐅᔪᖕᖏᒐᕐᑐᓂᒃ ᐱᑦᓯᐊᓱᓂ ᐱᖕᖑᐊᓂᕐᒧᑦ ᑲᒃᑯᑎᑖᕈᑎᓂᒃ, 
ᑕᒪᓐᓇ ᑕᑯᑦᓴᕈᐃᑎᓪᓗᒍ ᐃᓚᐅᒋᐊᕐᑐᓯᒪᔪᑦ ᐃᕿᑦᓯᓯᒪᑦᓯᐊᓂᖓᓂᒃ ᐱᖕᖑᐊᓂᒻᒪᕇᑦ 
ᐃᓱᒪᖓᓂᒃ ᐱᑦᓯᐊᓗᓂ ᐱᖕᖑᐊᖃᑦᑕᑐᑦᓴᐅᓂᕐᒥᒃ. ᑭᖑᓪᓕᐹᖅ, ᓄᓇᖁᑎᐅᑉ ᓯᓚᕐᔪᐊᒥᐅᓄᑦ 

ᐸᒃᑮᕋᑦᓴᕈᕐᑎᑕᖏᑦ ᐋᕐᕿᑕᐅᓚᐅᕐᑐᑦ ᒪᕐᕉᓄᑦ 
ᓴᓪᓗᒥᐅᓐᓄᑦ ᐱᖕᖑᐊᑏᓐᓄᑦ: ᓛᔨ ᑕᒧᓭ 
ᓵᓚᖃᕐᑎᓗᒍ ᓇᐅᑐᐃᓐᓀᑦ ᐊᖑᑏᑦ 
ᖃᖓᑦᑕᔫᖕᖑᖕᖑᐊᓂᖓᓂᒃ ᐊᒻᒪᓗ ᓀᑕᓐ 
ᓴᕕᐊᕐᔪᒃ ᓵᓚᖃᕐᒥᑎᓪᓗᒍ ᓄᑲᕐᓰᑦ ᐊᖑᑏᑦ 
ᓰᕐᖁᑐᕐᓱᑎᒃ ᒥᓯᓐᓂᖓᓂᒃ.

KRG-ᑯᑦ ᐃᓕᑕᕐᓯᒍᒪᕗᑦ ᐊᖏᔪᒥᒃ 
ᓴᐳᑦᔨᓯᒪᓂᖏᓐᓂᒃ ᐊᒻᒪᓗ ᐃᑲᔪᕐᓯᓯᒪᓂᖏᓐᓂᒃ 
ᕌᒡᓚᒥ ᐅᔭᕋᓐᓂᐊᑦ (ᑭᓕᐊᓐᑯᐊ), ᑯᐯᒃᑯᓗ 
ᐃᑯᒪᓕᐅᕐᑎᖏᑦᑕ, ᕃᒧᓐᑦ ᓴᐸ ᑯᕌᓐᑦ 
ᑐᐊᓐᑕᓐᑯᑦ, ᒪᑭᕝᕕᒃ, ᓄᓇᕕᒻᒥ ᓄᓇᓕᓕᒫᑦ 
ᑲᑎᒪᔨᖏᑦ ᐃᓗᓯᓕᕆᓂᕐᒧᑦ ᐊᒻᒪᓗ 
ᐃᓄᓕᕆᓂᒃᑯᑦ ᐱᑦᔪᔨᓂᕐᒧᑦ, ᑐᕐᖃᑕᕐᕕᒃ 
ᐃᓕᓐᓂᐊᓂᓕᕆᓂᕐᒧᑦ ᐊᒻᒪᓗ ᐳᕐᑐᓂᕐᓴᓂᒃ 
ᐃᓕᓐᓂᐊᓂᕐᒧᑦ, MEES), ᐊᒻᒪᓗ ᐅᑭᐅᕐᑕᑐᒥ 
ᓄᓇᓖᑦ.

ᕿᐊᓪᓚᒃ ᓇᑉᐹᓗᒃ ᒪᓕᑦᓯᒪᓚᐅᔪᔪᖅ ᓄᓇᕕᒻᒥᐅᓂᒃ 
ᐅᕕᒃᑲᓂᒃ ᓄᓇᑦᓯᐊᓕᐊᕐᑎᓗᒋᑦ ᓄᓇᖁᑎᒥ 
ᐃᓄᒻᒪᕆᓐᓄᑦ ᑭᒡᒐᐅᓱᓂ. ᑖᓐᓇ ᓇᑉᐹᓗᒃ ᑕᒪᑐᒥᖓ 
ᓂᕈᐊᕐᑕᐅᒍᑎᖃᓚᐅᔪᔪᖅ ᖃᒧᖓᐅᓕᔪᒥᒃ ᖃᐅᔨᒪᓂᕐᒥᓂᒃ 
ᐱᐅᓯᑐᖃᕐᓂᒃ, ᑲᒪᓕᓂᐅᓂᕐᒥᓂᓪᓗ ᐃᓄᐃᑦ 
ᐱᖕᖑᐊᕈᓯᖏᓐᓂᒃ ᐊᒻᒪᓗ ᐱᓇᓱᐊᓲᖑᓂᕐᒥᓂᒃ 
ᐃᓅᓱᑦᑐᓕᕆᑦᓱᓂ.

ᐱᖁᔭᓕᕆᓂᒃᑯᑦ ᐃᑲᔪᕐᑏᑦ 
ᑐᑭᓯᓐᓇᑎᑕᐅᓂᖓᑦ
ᐱᖁᔭᓕᕆᓂᒃᑯᑦ ᐃᑲᔪᕐᑏᑦ ᑲᕙᒪᒃᑯᓄᑦ ᐱᑦᔪᔨᒍᑕᐅᕗᑦ ᑯᐯᒻᒥ ᓄᓇᓯᒪᔪᓂᒃ 
ᑮᓇᐅᔭᓕᐅᕐᓂᑭᑦᑐᓂᒃ. ᓱᕐᖁᐃᕈᑕᐅᔪᑦ ᐃᓄᓕᒫᑦ ᑯᐯᒻᒥ ᐱᔪᓐᓇᓂᖓᓂᒃ 
ᐃᕐᖃᑐᐃᕕᒃᑯᑦ ᐊᒻᒪᓗ ᐱᖁᔭᓕᕆᓂᒃᑯᑦ ᐱᑦᔪᔭᐅᒍᑎᓂᒃ ᐊᑭᖓ 
ᐅᓇᒻᒥᓇᕐᑎᓗᒍ. ᐱᖁᔭᓕᕆᔩᑦ ᐃᑲᔪᕐᑏᑦ ᑲᕙᒪᒃᑯᓄᑦ ᐱᓇᓱᑦᑎᐅᕗᑦ, 
ᐃᒻᒥᓂᕿᔪᑦ ᐱᖁᔭᓕᕆᔩᑦ ᑎᒍᓯᒍᓐᓇᒥᑎᓪᓗᒋᑦ ᑲᒪᒍᑎᓂᒃ ᑭᒡᒐᑐᕐᑕᖏᑦ 
ᐊᑐᕈᓐᓇᕋᓗᐊᕐᐸᑕ ᐱᖁᔭᓕᕆᔨᓄᑦ ᐃᑲᔪᕐᑕᐅᒍᑎᓂᒃ. ᐅᖄᓂᕐᒥᓂ KRG-
ᑯᑦ ᑲᑎᒪᔨᖏᓐᓄᑦ ᕕᕈᐊᕆ 27-ᒥ, ᐱᖁᔭᓕᕆᔨ ᑲᓵᓐᑕᕋ ᓂᐊᑉᑑᓐ 
ᑐᑭᓯᑎᑦᓯᓚᐅᔪᒻᒥᔪᖅ ᐱᖁᔭᓕᕆᔨᓄᑦ ᐃᑲᔪᕐᑕᐅᒍᑏᑦ ᖃᓗᓯᓂᖓᓂᒃ 
ᑭᒡᒐᑐᕐᑕᐅᓂᕐᒥᒃ ᐃᕐᖃᑐᕐᕕᐅᑉ ᐃᓗᐊᓂ ᐊᒻᒪᓗ ᐱᖁᔭᓕᕆᓂᒃᑯᑦ 
ᐃᓱᒪᓕᐅᕐᑎᖃᕐᓂᒥᒃ ᐊᑦᑐᐊᑎᓪᓗᒍ ᓱᓇᑐᐃᓐᓇᓄᑦ ᐆᑦᑑᑎᒋᓗᒋᑦ ᐃᓄᐃᑦ 
ᐃᑲᔫᓯᐊᖏᓐᓄᑦ, ᐱᓇᓱᕝᕕᒥ ᐋᓐᓂᑌᓕᓂᕐᒧᑦ, ᓂᐅᕕᕐᑐᑦ ᓴᐳᒻᒥᔭᐅᓂᖓᓄᑦ, 
ᐁᑉᐸᕇᒃ ᐊᕕᐅᑎᓂᖓᓄᑦ, ᐱᐊᕋᕐᒥᒃ ᓇᔪᕐᑎᖃᕐᓂᒧᑦ ᐊᒻᒪᓗ ᐃᓅᓱᑦᑐᓂᒃ 
ᓴᐳᒻᒥᓂᕐᒧᑦ. 

ᒥᓇᕈᑏᑦ KRG-ᑯᑦ ᑲᑎᒪᔨᖏᓐᓄᑦ ᐅᖃᕆᐊᓪᓚᓚᐅᔪᔪᑦ ᐱᖁᔭᓕᕆᓂᒃᑯᑦ 
ᐃᑲᔪᕐᑕᐅᓂᕐᒥᒃ ᐱᑎᑕᐅᔪᑦ ᑐᑦᓯᕃᔭᐅᒍᓐᓇᓂᖓᓂᒃ ᐱᖁᔭᓕᕆᔨᒥᓄᑦ 
ᐊᑭᓖᖁᓗᒋᑦ ᐱᑦᔪᔭᐅᒍᑎᒥᓂᒃ ᒪᓕᑦᑎᓗᒋᑦ ᑭᓯᐊᓂ ᐊᑐᕈᓐᓇᑐᑦ ᐊᑭᓕᕐᑐᐃᒍᑎᖏᑦᑕ ᐊᑭᖏᓐᓂᒃ ᐋᕐᕿᑕᐅᓲᓂᒃ ᑲᕙᒪᒃᑯᑦ ᒪᓕᒐᓕᐊᖏᓐᓄᑦ ᑕᒪᒃᑯᐊ 
ᐃᓱᒪᒋᔭᖃᓲᖑᒻᒪᑕ ᑮᓇᐅᔭᓕᐊᖑᔪᓂᒃ ᐊᒻᒪᓗ ᐃᓚᒌᖑᔪᑦ ᖃᓄᐃᓕᖓᓂᖓᓂᒃ. ᐊᑭᖃᖕᖏᑐᑦ ᐱᖁᔭᓕᕆᔨᓂᒃ ᐃᓱᒪᑦᓴᓯᐅᕐᓃᑦ ᓯᕗᓂᓕᐅᕐᑕᐅᓯᒪᔪᑦ 
ᐊᑐᕈᒫᕐᓂᐊᑎᓪᓗᒋᑦ ᐳᕕᕐᓂᑐᒥ ᒣ 1-ᒥᒃ 2-ᒧᑦ, ᓴᓪᓗᓂ ᒣ 15-ᒥᒃ 17-ᒧᑦ, ᐊᒻᒪᓗ ᐃᓄᒃᔪᐊᒥ ᔪᓓ 31-ᒥᒃ ᐊᐅᒡᒍᔅᑎ 2-ᒧᑦ.

ᐃᑲᔪᕐᓯᓂᖅ ᐃᓱᐊᕐᓯᕕᒻᒥᒃ ᓄᓇᓕᓕᒫᓄᑦ ᒪᒥᓴᕐᕕᒥᒃ
KRG-ᑯᑦ ᑲᑎᒪᔨᖏᑦ ᐊᑐᓕᕐᑎᓯᓚᐅᔪᔪᑦ ᑐᑭᑖᕈᑎᒥᒃ ᑭᖑᓪᓕᐹᒥᒃ ᐱᐅᓯᒃᑯᑦ ᑲᑎᒪᓂᕐᒥᓂ ᐃᓕᔨᓚᖓᑦᓱᑎᒃ $1 ᒥᓕᐊᓂᒃ ᐊᕐᕌᒍᐃᑦ ᐱᖓᓱᑦ ᐃᓗᐊᓂ 
ᓄᑖᒧᑦ ᐃᓱᐊᕐᓯᕕᒃ ᓄᓇᓕᓕᒫᑦ ᒪᒥᓴᕐᕕᖓᓄᑦ. ᑖᒃᑯᐊ ᐃᑲᔪᕐᓯᐅᑎᖏᑦ ᐊᒥᒐᖕᖏᑐᑲᓪᓚᐅᕗᑦ ᐊᒻᒪᓗ ᑕᑯᑦᓴᕈᐃᕗᑦ KRG-ᑯᑦ ᓴᐳᒻᒥᓚᕆᓐᓂᖓᓂᒃ 
ᑖᑦᓱᒥᖓ ᐱᓇᓱᐊᑦᓴᒥᒃ. KRG-ᑯᑦ ᐃᓚᐅᕗᑦ ᐃᓱᐊᕐᓯᕕᐅᑉ ᐱᓇᓱᖃᑎᒻᒪᕆᖏᓐᓄᑦ, ᐃᓚᖃᕐᒥᓱᑎᒃ ᑲᕙᒪᑐᖃᒃᑯᑦ ᑯᐯᒃᑯᓗ ᑲᕙᒪᖏᓐᓂᒃ ᐊᓯᖏᓐᓂᓗ 
ᓄᓇᓕᓕᒫᓂ ᑎᒥᐅᔪᓂᒃ. ᐱᑦᔪᔨᒍᑏᑦ ᐱᐅᓯᒋᐊᕐᓯᒪᓕᕐᓗᑎᒃ ᐃᓚᖃᓛᕐᑐᑦ ᒪᑯᓂᖓ:

	ᐱᔪᓐᓇᓂᖅ ᐃᓗᕐᖁᓯᕐᒧᑦ ᓈᒻᒪᑐᓂᒃ ᐃᑎᕐᓯᒪᔪᑦ-ᒪᒥᓴᕐᑐᑦ  
 ᐱᑦᔪᔭᐅᒍᑎᖏᓐᓂᒃ ᑐᕌᖓᔪᓂᒃ ᓄᓇᕕᒻᒥᐅᓕᒫᓄᑦ ᐊᕐᕌᒍᑕᒫᑦ  
 ᐃᑎᕐᓯᒍᓐᓇᑎᓪᓗᒍ 175-ᓄᑦ ᑎᑭᐅᑎᔪᓂᒃ ᐱᑦᔪᔨᒋᐊᓕᓐᓂᒃ.

	ᐅᐃᒪᓇᕐᑎᓗᒍ ᐃᑎᕐᓯᒍᓐᓇᓂᖅ ᐊᒻᒪᓗ ᐃᑲᔪᕈᓐᓇᓂᖅ  
 ᐱᐊᕋᑦᓴᓕᓐᓂᒃ ᐊᕐᓇᓂᒃ ᐃᓚᖏᓐᓂᓗ ᓯᕗᕐᖏᓂᓐᓂᐊᓗᓂ ᐱᐊᕋᐅᑉ  
 ᐃᒥᐊᓗᒻᒧᑦ ᓱᕐᕋᑕᐅᑦᓱᓂ ᐱᐅᓯᕐᓗᓕᕈᑎᖏᓐᓂᒃ.

	ᐱᓇᓱᑦᑎᓯᓂᖅ ᐱᔪᓐᓇᐅᑎᓕᓐᓂᒃ ᐃᓄᓐᓂᒃ ᐊᔪᕆᓯᒪᐅᑎᓕᓐᓂᒃ  
 ᐃᓱᐊᕐᓭᔨᓂᒃ ᓄᐃᑕᑦᓯᓂᐊᕐᒪᑕ ᑲᖕᖑᓇᕿᐅᑎᓂᒃ, ᐋᕐᕿᓯᒪᓪᓗᑯᑦᑐᓂᒃ  
 ᐃᓱᐊᕐᓭᒍᑎᓂᒃ ᐊᒻᒪᓗ ᑭᖑᓂᐊᒍᑦ ᐸᐸᑦᓯᒍᑎᓂᒃ ᐊᑐᓂ ᓄᓇᓕᐅᑉ  
 ᐃᓗᐊᓂ.

	ᓄᓇᓕᓕᒫᓂᒃ ᐱᒋᐅᕐᓴᑎᑦᓯᒍᑏᑦ ᑐᕌᕐᑐᑦ ᐊᔪᕆᓯᒪᐅᑎᓂᒃ ᐱᓇᓱᑦᑎᓄᑦ.

KRG-ᑯᑦ ᐃᑦᓯᕙᐅᑕᖓᑦ ᔨᐊᓂᕙ ᒪᓂᒃ (ᑕᓕᕐᐱᒦᓐᓂᐹᖅ) ᐊᒻᒪᓗ KRG-ᑯᓂ 
ᐳᕐᑐᓂᕐᓴᓄᑦ ᑲᑎᒪᔨᓄᑦ ᐃᓚᐅᔪᖅ ᑐᓄ ᓇᐹᕐᑐᖅ (ᓴᐅᒥᕐᓯᐹᖅ) ᐅᓐᓂᓯᐅᕈᑎᓖᒃ KRG-
ᑯᑦ ᐃᓕᔨᒍᑎᖓᓂᒃ ᐃᓱᐊᕐᓯᕕᒃ ᓄᓇᓕᓕᒫᑦ ᒪᒥᓴᕐᕕᖓᓄᑦ ᒥᓇᕆᑦᓱᒍ ᐃᓱᐊᕐᓯᕕᐅᑉ 
ᐃᑦᓯᕙᐅᑕᖓᓄᑦ ᐊᒻᒪᓗ ᐃᑦᓯᕙᐅᑕᖓᑕ ᑐᖓᓕᐊᓄᑦ, ᑌᕝ ᕗᐊᕆᐊᔅᑦ ᐊᒻᒪᓗ ᒥᐊᔨ 
ᐁᑦᓯᓴᓐ.

ᖃᐅᔨᒋᐊᑦᓯᐊᕈᒪᒍᕕᑦ ᐱᖁᔭᓕᕆᔨᓄᑦ ᐃᑲᔪᕐᑕᐅᒍᑏᑦ ᒥᑦᓵᓄᑦ ᐊᒻᒪᓗ 
ᐊᑐᕈᓐᓇᑐᑦ ᐊᑭᓕᕆᐊᓕᖏᑦᑕ ᐊᑭᖏᓐᓂᒃ, ᑕᑯᓂᐊᕐᓗᑎᑦ ᖃᕆᑕᐅᔭᓄᑦ 

ᐅᒃᑯᐃᕕᖓᓂᒃ ᐊᐱᑎᐱ-ᑎᒥᔅᑲᒥᖕ ᐱᖁᔭᓕᕆᓂᒃᑯᑦ ᐱᓇᓱᑦᑎᖏᑦᑕ ᐅᕙᓂ: 
http://www.ccjat.qc.ca/en/.

ᓄᑖᖅ ᐃᓪᓗᔪᐊᖅ ᓂᕆᐅᓐᓇᑐᖅ ᐃᖏᕐᕋᓯᓪᓚᕆᓛᕐᑎᓗᒍ 2020-ᒥ, 
ᐱᖕᖑᑎᑦᓯᒍᑕᐅᓗᓂ ᓄᓇᓕᓐᓂ ᐱᓇᓱᒐᕐᓂᒃ ᐊᑦᑐᐊᔪᓂᒃ ᐃᓗᓯᓕᕆᓂᕐᒧᑦ, 
ᓴᓇᔨᐅᓂᕐᒧᑦ, ᓴᐳᑦᔨᐅᑎᓂᒃ ᐱᓇᓱᑦᑎᐅᓂᕐᒧᑦ ᐊᒻᒪᓗ ᐊᓪᓚᕕᓕᕆᓂᕐᒧᑦ.

http://www.ccjat.qc.ca/en/

ᐃᓪᓗᓕᕆᓂᒃᑯᑦ ᐃᓱᒫᓗᓐᓇᑐᑦ ᐅᖄᔭᐅᓂᖓᑦ ᑯᐯᒃᑯᑦ ᑐᕐᖃᑕᕐᕕᖓᑦ 
ᐃᓪᓗᓕᕆᓂᕐᒧᑦ ᐃᓚᐅᑎᓪᓗᒍ
ᑲᑎᒪᓂᕐᒥᒃ ᐋᕐᕿᓱᕐᑕᐅᔪᖃᓚᐅᔪᔪᖅ ᑰᔾᔪᐊᒥ ᔭᓄᐊᕆᐅᑉ 
ᐃᓱᐊᓂ ᐃᓚᐅᕕᐅᑎᓪᓗᒍ ᑐᕐᖃᑕᕐᕕᒧᑦ ᑲᒪᒋᔭᓕᒻᒧᑦ ᓂᐅᕕᕐᑐᑦ 
ᓴᐳᒻᒥᔭᐅᓂᖓᓂᒃ ᐊᒻᒪᓗ ᐃᓪᓗᓕᕆᓂᕐᒥᒃ, ᓖᔅ ᑎᐊᕆᔫ, 
ᑐᕐᖃᑕᕐᕕᒧᓪᓗ ᑲᒪᒋᔭᓕᒻᒧᑦ ᓄᓇᖃᕐᖄᓯᒪᔪᓕᕆᓂᕐᒥᒃ, ᔨᐊᕝᕆ 
ᑭᐊᓕ, ᐊᒻᒪᓗ ᐅᖃᕐᕕᔪᐊᒥ ᑭᒡᒐᑐᕐᑎᒧᑦ ᐅᖓᕙᒥᒃ, ᔮᓐ ᐴᓰ. 
KRG-ᑯᑦ ᑭᒡᒐᖏᑦ ᐅᑯᐊ ᐁᓯᒪᓚᐅᔪᔪᑦ ᔨᐊᓂᕙ ᒪᓂᒃ ᐊᒻᒪᓗ 
ᐳᕐᑐᓂᕐᓭᑦ ᑲᑎᒪᔩᑦ ᐃᓚᖓᑦ ᑐᓄ ᓇᐹᕐᑐᖅ. ᑯᐯᒃᑯᑦ ᑭᒡᒐᖏᑦ 
ᐃᕐᙯᑎᑕᐅᓚᐅᔪᔪᑦ ᐱᒋᐊᒃᑲᓂᕐᑎᓯᓂᖅ ᐊᓂᕐᕋᒥᒃ ᓇᒻᒥᓂᕐᑖᓂᐅᑉ 
ᐊᒻᒪᓗ ᓄᑕᐅᓯᓕᑎᕆᓂᐅᑉ ᐱᓂᐊᕐᓂᖃᕈᑎᖓᓂᒃ ᐊᖏᕈᑕᐅᓯᒪᒋᐊᖓᓂᒃ ᓄᓇᓕᓕᒫᑦ 
ᐊᖏᕈᑖᓂ ᒫᓐᓇᓯᐅᑎᓂᒃ ᐊᑭᓕᕐᑐᐃᒍᑏᑦ ᐊᑭᖏᓐᓂᒃ ᐊᑐᕆᐊᓯᓚᐅᔪᔪᓂᒃ ᔪᓓ 2017-ᒥ. ᑲᕙᒪᒃᑯᑦ ᓱᒋᐊᕐᓂᖓᓂᒃ ᐱᒋᐊᖃᓕᕐᑐᒍᑦ 
ᒫᓐᓇᒐᓚᒃᑯᑦ ᐊᒻᒪᓗ, ᓯᐊᕈᒋᐊᒐᓛᐱᒃ, ᓯᕗᒧᐊᕐᑎᓯᒋᐊᖃᓚᖓᑦᓱᑕ ᐱᒻᒪᕆᐅᑎᓂᒃ ᐱᐅᓯᒋᐊᕈᑎᓂᒃ ᐱᓂᐊᕐᓂᖃᕈᑎᒧᑦ ᐊᓂᕐᕋᕆᔭᒥᒃ ᐱᖃᕐᓂᖅ 
ᐅᓇᒻᒥᓇᕐᓂᓴᕈᕐᓂᐊᒪᑦ ᓄᓇᕕᒻᒥᐅᓄᑦ ᑕᒪᒃᑯᓂᖓ ᐊᑭᓕᕐᑐᐃᒍᓐᓇᑐᓄᑦ ᐊᒻᒪᓗ ᕿᓂᕐᑐᓄᑦ ᐊᓯᒋᓕᐅᑎᒐᔭᕐᑐᒥᒃ ᐃᓄᐃᑦ ᐃᓪᓗᖃᕐᑎᑕᐅᒍᑎᖏᓐᓄᑦ. 

ᑐᕐᖃᑕᕐᕕᐅᑉ ᑎᑭᓐᓂᖓ

ᑭᒡᒉᑦ ᐃᓄᓕᒫᓂᒃ ᑐᑭᓯᓂᐊᕈᑦᔨᒍᑎᓂᒃ ᑲᒪᔨᓄᑦ 
ᐱᑦᔪᑎᓕᓐᓄᑦ ᑲᒪᒋᐅᑎᒍᑎᓂᒃ ᐊᑯᓐᓂᒥ ᓄᓇᖃᕐᖄᓯᒪᔪᑦ 
ᐃᓄᖏᓐᓄᑦ ᐊᒻᒪᓗ ᐃᓚᖏᓐᓄᑦ ᐃᓄᓕᒫᓂᒃ ᐱᑦᔪᔨᔨᓄᑦ 
ᑯᐯᒻᒥ ᐅᖄᒍᑎᑦᓴᒥᓂᒃ ᒥᓇᓚᐅᔪᔪᑦ KRG-ᑯᓄᑦ ᕕᕈᐊᕆ 
27-ᒥ. ᑖᒃᑯᐊ ᑲᒪᔩᑦ ᑭᓪᓕᓯᓂᐊᕐᑐᑦ ᓈᒻᒪᖏᑦᑐᓂᒃ 
ᐱᐅᓯᖃᓲᖑᓂᕋᕐᑕᐅᔪᓂᒃ ᐳᓖᓰᑦ ᐱᑦᔪᔨᐅᑎᖏᑎᒍᑦ, 
ᐸᕐᓇᓀᕐᓯᕕᑎᒍᑦ, ᐃᕐᖃᑐᐃᔨᑎᒍᑦ, ᐃᓗᓯᓕᕆᔨᓂᑎᒍᑦ, 
ᐃᓅᓯᓕᕆᔨᑎᒍᑦ ᐊᒻᒪᓗ ᐃᓅᓱᑦᑐᓂᒃ ᓴᐳᒻᒥᓂᒃᑯᑦ 
ᐱᑦᔪᔨᔨᑎᒍᑦ.

ᐃᓄᓕᒫᓂᒃ ᑐᑭᓯᓂᐊᕈᑦᔨᓂᖅ ᐃᕐᖃᑐᐃᓂᐅᖕᖏᑐᖅ. 
ᑐᑭᑖᕈᑕᐅᒍᓐᓇᖏᑦᑐᖅ ᓇᓪᓕᐊᓂᐅᒐᓗᐊᖅ ᐃᓄᑦᑎᒍᑦ, 
ᑲᐅᓐᓂᒍᑎᓕᐅᕐᓂᑯᑦ ᐅᕝᕙᓘᓐᓃᑦ ᐱᓗᑲᓐᓂᑯᑦ ᐸᓯᔭᑦᓴᐅᒍᑎᓂᒃ 
ᐸᑦᓯᑎᓕᐅᕈᓐᓇᕋᓂᓗ ᐃᓄᓐᓂᒃ ᐅᕝᕙᓘᓐᓃᑦ ᑎᒥᐅᔪᓂᒃ. 
ᐃᒫᖔᖅ, ᑖᒃᑯᐊ ᑲᒪᔩᑦ ᓄᐃᑦᓯᓚᖓᔪᑦ ᑐᑭᓯᐅᑎᒥᓂᒃ 
ᑲᕙᒪᒃᑯᓄᑦ, ᐃᓚᖃᕐᑎᓗᒋᑦ ᐋᕐᕿᑕᐅᖁᔭᖏᓐᓂᒃ 
ᐱᕙᓪᓕᕆᐊᕈᑎᓂᒃ ᓯᕗᕐᖏᓂᓐᓂᐊᑎᓪᓗᒋᑦ ᖃᓄᑐᐃᓐᓇᓕᒫᖅ 
ᐋᓐᓂᑎᕆᐅᑎᓂᒃ, ᑕᑯᒥᕐᕆᒋᔭᖃᕐᓂᑯᑦ ᐱᐅᓯᐅᓲᓂᒃ ᐊᒻᒪᓗ 
ᐊᑦᔨᐅᖏᑦᑑᑎᑦᓯᓂᕐᒥᒃ ᓄᓇᖃᕐᖄᓯᒪᔪᑦ ᐃᓄᑦᑕᖏᓐᓂᒃ 
ᐃᓄᓕᒫᑦ ᐱᑦᔪᔭᐅᒍᑎᖏᓐᓂᒃ ᐱᑎᑕᐅᔪᓂᒃ. ᑖᒃᑯᐊ ᑲᒪᔩᑦ 
ᑐᓴᕐᑎᓯᒍᑎᖏᑦ ᓄᐃᒍᒫᕐᑐᑦ ᓄᕕᒻᐱᕆ 30, 2018 
ᓯᕗᓂᐊᒍᑦ.

ᓄᓇᖃᕐᖄᓯᒪᔪᑦ ᓄᓇᓯᒪᔪᐃᑦ ᙯᕐᖁᔭᐅᔪᑦ ᓇᒻᒥᓂᖅ 
ᐅᖃᕆᐊᕐᑐᖁᑦᓱᒋᑦ ᑐᓴᕆᐊᕐᓯᒪᓂᖏᓐᓄᑦ, ᓄᐃᑦᓯᓗᑎᓪᓘᓃᑦ 
ᐊᓪᓚᓯᒪᔪᕐᑎᒍᑦ ᐅᖃᕈᑎᓂᒃ, ᐅᕝᕙᓘᓐᓃᑦ ᐃᓚᐅᖁᑦᓱᒋᑦ 
ᐊᕙᓗᒪᑦᓱᑎᒃ ᐅᖃᖃᑎᒌᓄᑦ. ᖃᐅᔨᒋᐊᑦᓯᐊᕈᒪᒍᑦᓯ, ᓄᓇᕕᒻᒥᐅᑦ ᐅᖃᓕᒪᒍᓐᓇᑐᑦ ᐊᕿᖃᖕᖏᑐᒧᑦ ᐅᕗᖓ 1-844-580-0113 ᐅᕝᕙᓘᓐᓃᑦ 
ᐳᓛᕐᓗᑎᑦ ᑲᒪᔩᑦ ᖃᕆᑕᐅᔭᓄᑦ ᐅᒃᑯᐃᕕᖓᓂ ᐅᕙᓂ: www.cerp.gouv.qc.ca.

(ᓴᐅᒥᕐᒥᒃ ᑕᓕᕐᐱᒧᑦ) ᓘᓯ ᑯᔩ, ᓄᓇᓕᓕᒫᑦ ᓴᐳᒻᒥᔨᖃᕐᓂᖓᑎᒍᑦ ᐃᑲᔪᕐᑎ, ᒪᕆ-ᔫᓰ 
ᐹᕆ-ᑳᔅᓕᐊᓐ, ᐊᖓᔪᕐᖄᒧᑦ ᑐᖓᓕᖅ ᐱᖁᔭᓕᕆᔨᓂ, ᐊᒻᒪᓗ ᓯᐊᕋᓐ ᖃᓐᑕ, ᑐᑭᒧᐊᑦᑎᓯᔨᐅᑉ 

ᐃᑲᔪᕐᑎᖓ - ᓄᓇᖃᕐᖄᓯᒪᔪᑦ ᑲᒪᒋᔭᐅᓂᖏᑦ, ᐅᖄᔪᑦ ᐱᓇᓱᑦᑕᐅᓛᕐᑐᓂᒃ ᐃᓄᓕᒫᓂᒃ 
ᑐᑭᓯᓂᐊᕈᑦᔨᔩᑦ ᑲᒪᔨᖏᓐᓄᑦ ᑲᒪᒋᐅᑎᒍᑎᓂᒃ ᐊᑯᓐᓂᒥ ᓄᓇᖃᕐᖄᓯᒪᔪᐃᑦ ᐃᓄᖏᓐᓄᑦ 

ᐊᒻᒪᓗ ᐃᓚᖏᓐᓄᑦ ᐃᓄᓕᒫᓂᒃ ᐱᑦᔪᔨᔨᓄᑦ ᑯᐯᒻᒥ. 

ᐃᓄᓕᒫᑦ ᑐᑭᓯᓂᐊᕈᑦᔭᐅᓂᖓᑦ ᑲᒪᒍᑎᓂᒃ ᓄᓇᖃᕐᖄᓯᒪᔪᐃᑦ 
ᐃᓄᖏᓐᓂᒃ ᑯᐯᒻᒥ

http://www.cerp.gouv.qc.ca

KRG-ᑯᑦ ᐱᐊᕋᕐᓂᒃ ᐯᕆᑦᓯᕕᓐᓂᒃ ᐱᑦᔪᔨᕕᖓᑦ ᐱᒋᐊᕐᑎᓯᓯᒪᔪᖅ 
ᐱᒋᐅᕐᓴᐅᑎᓂᒃ ᐱᐊᕋᕐᓂᒃ ᐯᕆᑦᓯᕕᓐᓂᒃ ᐊᐅᓚᑦᓯᓂᕐᒥᒃ 
ᐱᓇᓱᑦᑎᓄᑦ. ᐃᓕᓐᓂᐊᕈᑎᖏᑦ ᓴᓇᔭᐅᓯᒪᔪᑦ ᐃᓕᓐᓂᐊᕕᒻᒪᕆᒻᒧᑦ 
Cégep de Saint-Félicien ᑐᕌᕈᑎᑦᓴᐅᓱᑎᓪᓗ ᐃᓕᓐᓂᐊᕕᒻᒪᕆᐅᑉ-
ᐳᕐᑐᓂᖓᓃᑦᑐᒥᒃ ᐃᓕᑦᓯᒪᐅᑎᑖᕐᓂᒧᑦ. ᐃᓕᓐᓂᐊᑎᑦᓯᓂᖅ ᓯᕗᓪᓕᐹᖅ 
ᐱᓂᐊᕐᓂᖃᕈᑎᒥ ᕕᕈᐊᕆ 12-ᒥᒃ 16-ᒧᑦ ᐊᑐᓚᐅᔪᔪᖅ ᑰᔾᔪᐊᒥ 
ᐃᓚᐅᕕᐅᑦᓱᓂ 22-ᓄᑦ ᐱᐊᕋᕐᓂᒃ ᐯᕆᑦᓯᕖᑦ ᑲᒪᔨᒻᒪᕆᖏᓐᓄᑦ 
ᐱᓯᒪᔪᓄᑦ ᐊᑐᓂ ᓄᓇᓕᓐᓂᒃ. 

ᐱᓂᐊᕐᓂᑕᖓ ᐋᕐᕿᓱᕐᓯᒪᔪᖅ ᐱᔭᕇᓚᖓᓗᒍ ᐊᑐᕈᒫᕐᓂᐊᓱᓂ 
ᐊᕐᕌᒎᒃ ᒪᕐᕉᒃ ᒥᑦᓯᑎᓐᓄᐊᐱᒃ ᐱᓇᓱᐊᕈᓯᕐᒥᒃ ᐊᑕᐅᓯᕐᒥᒃ 
ᐱᒋᐅᕐᓴᐅᑎᖃᖃᑦᑕᑎᓪᓗᒍ ᐱᓇᓱᐊᕈᓰᑦ ᐱᖓᓲᔪᕐᑐᑦ ᑕᒫᑦ. ᐊᑐᓂ 
ᐱᓇᓱᐊᕈᓯᓕᒫᒥᒃ ᐃᓕᓐᓂᐊᑎᑦᓯᓂᖅ ᐋᕐᕿᓱᕐᑕᐅᖃᑦᑕᓛᕐᑐᖅ 
ᐊᓯᐊᓂ ᓄᓇᓕᒻᒥ. ᐃᓚᐅᖃᑕᐅᔪᑦ ᐃᓕᑦᓯᔫᒥᓛᕐᑐᑦ ᐅᖃᐅᑦᔫᑎᓂᐅᑉ 
ᒥᑦᓵᓄᑦ, ᓯᕗᓕᕐᓂᐅᓗ, ᐊᑑᑎᖓᑕᓗ ᒥᑦᓵᓄᑦ ᑲᒪᔨᒻᒪᕆᐅᓂᕐᒥᒍᑦ, 
ᐊᒻᒪᓗ ᖃᓄᖅ ᐅᖃᑦᓯᐊᓂᕐᓴᐅᒍᓐᓇᓂᕐᒥᒃ ᐃᓄᐃᑦ ᐃᓗᕐᖁᓯᖓᓂᒃ 
ᐱᐊᕃᑦ ᐯᕆᔭᐅᕕᖓᑕ ᐃᓗᐊᓂ.

ᐱᐊᕋᕐᓂᒃ ᐯᕆᑦᓯᕕᓐᓂᒃ ᐊᐅᓚᑦᓯᔨᐅᓂᕐᒥᒃ ᐱᒋᐅᕐᓴᐅᑏᑦ

ᐃᓄᐃᑦ ᐊᕐᓀᑦ ᖃᑭᓴᐅᑎᓕᐅᕐᓂᒧᑦ 
ᑲᑎᒪᓂᐊᕈᓯᖓᑦ
KRG-ᑯᑦ ᓄᓇᓕᓕᒫᓂ ᐊᒻᒪᓗ ᓄᓇᓕᓐᓂ ᐱᕙᓪᓕᐊᒍᑎᓂᒃ ᐱᑦᔪᔨᕕᖓᑦ ᐊᒻᒪᓗ 
ᐸᐅᒃᑑᑎᒃᑯᑦ - ᐃᓄᐃᑦ ᐊᕐᓀᑦ ᑳᓇᑕᒥ ᑲᑐᑦᔨᓱᑎᒃ ᑲᑎᒪᓂᐊᕈᓯᖃᕐᑎᓯᓚᐅᔪᔪᑦ 
ᐃᓄᓐᓂᒃ ᐊᕐᓇᓂᒃ ᖃᑭᓴᐅᑎᒥᒃ ᐱᕙᓪᓕᐊᑎᑦᓯᓂᐅᑉ ᑐᑭᐊᒍᑦ ᕕᕈᐊᕆᐅᑉ ᐃᓗᐊᓂ 
ᐃᓄᒃᔪᐊᒥ. ᑲᑎᒪᓂᐊᕈᓯᖅ ᖃᐅᔨᑎᑦᓯᓚᐅᔪᔪᖅ ᐃᓚᐅᔪᓂᒃ ᐃᓄᐃᑦ ᐊᕐᓀᑦ 
ᖃᑭᓴᕐᑏᑦ ᐱᑐᑦᓯᒪᐅᑎᓂᖓᓂᒃ ᐃᓚᖃᕐᒥᑎᓪᓗᒍ ᐊᓯᖏᓐᓂᒃ ᓴᓇᕐᕈᑎᑦᓴᓂᒃ 
ᐱᓇᓱᒐᒻᒫᕆᔭᒥᒃ ᐊᒻᒪᓗ ᖃᑭᓴᐅᑎᒋᔭᒥᒃ ᐱᕙᓪᓕᐊᑎᑦᓯᓂᕐᒧᑦ ᐊᑐᕈᓐᓇᑐᓂᒃ. 
ᐱᕕᖃᕐᑎᓯᓚᐅᔪᒻᒥᔪᑦ ᐅᖃᐅᑦᔫᑎᓂᖓᓂᒃ ᓇᐅᓪᓗᑯᓂᒃ ᐊᑦᓱᕈᕐᓇᑐᓂᒃ ᐊᒻᒪᓗ 
ᐱᕕᑖᕈᑎᑦᓴᓂᒃ, ᐊᒻᒪᓗ ᐃᓱᒪᓕᐅᕐᑎᖃᕐᓂᑯᑦ ᐱᓂᐊᕐᓂᖃᕈᑎᓂᒃ. ᐊᕐᓀᑦ ᓇᒻᒥᓂᓖᑦ ᐃᑲᔪᕐᑎᒌᕝᕕᖓ, ᐃᓄᑦᔪᐊᒥ

): ᔫᓕ-ᐋᓐ ᐴᑎ, ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ KRG-ᑯᑦ ᐱᐊᕋᕐᓂᒃ ᐯᕆᑦᓯᓂᕐᒥᒃ 
ᐱᑦᔪᔨᕕᖓᓂ, ᐃᒻᒥᓂᒃ ᐊᑦᔨᓕᐅᕐᑐᖅ ᑰᔾᔪᐊᒥ ᐅᓪᓗᖓᓂ ᓯᕗᓪᓕᐹᒥ ᐊᑐᓯᑎᓪᓗᒋᑦ 

ᓄᑖᒥᒃ ᐱᐊᕋᕐᓂᒃ ᐯᕆᑦᓯᕕᓐᓂᒃ ᐊᐅᓚᑦᓯᔨᐅᓂᒃᑯᑦ ᐃᓕᓐᓂᐊᕈᑎᒥᒃ. ᑕᒪᑐᒪ 
ᐱᓂᐊᕐᓂᑕᖓ, ᒪᑭᑕᑎᑕᐅᑦᓱᓂᓗ KRG-ᑯᑦ ᐱᐊᕋᕐᓂᒃ ᐯᕆᑦᓯᓂᕐᒥᒃ ᐱᑦᔪᔨᕕᖓᓄᑦ, 

ᐱᒋᐊᓚᐅᔪᔪᖅ ᕕᕈᐊᕆ 12-ᒥ. 

ᐱᒍᓐᓇᖁᖓ ᐱᓂᐊᕐᓂᖓᓄᑦ ᑐᕌᕐᑐᑦ ᑮᓇᐅᔦᑦ ᐅᓐᓂᓯᐅᕈᑕᐅᓂᖓᑦ
ᕕᕈᐊᕆᐅᑉ ᐃᓗᐊᓂ, ᐅᖃᕐᕕᔪᐊᒥ ᐊᓪᓚᑎ ᑐᕐᖃᑕᕐᕕᒧᑦ ᓄᓇᕐᔪᐊᑉ-ᓄᓇᖃᕐᖄᓯᒪᔪᓪᓗ ᑲᒪᒋᐅᑎᓂᖏᓐᓄᑦ 
ᐊᒻᒪᓗ ᐅᑭᐅᕐᑕᑐᓕᕆᓂᕐᒧᑦ, ᐃᕗᓐ ᔫᓐᔅ, ᑰᔾᔪᐊᓕᐊᓚᐅᔪᔪᖅ ᐅᓐᓂᓯᐅᕈᑎᖃᕆᐊᕐᑐᓱᓂ ᑮᓇᐅᔭᓂᒃ 
ᑐᕌᕐᑐᓂᒃ ᐱᒍᓐᓇᖁᖓ ᐱᓕᓂᖕᖑᓴᕐᓂᒥᒃ ᐱᓂᐊᕐᓂᖃᕈᑎᒧᑦ. $2.1 ᒥᓕᐊᓂᒃ ᐃᓕᔨᒍᑏᑦ ᐋᕐᕿᑕᐅᓯᒪᔪᑦ 
ᐊᕐᖁᑎᖃᕐᑎᓗᒋᑦ ᑲᕙᒪᑐᖃᒃᑯᑦ ᐱᒋᐅᕐᓂᐅᒍᑎᓄᑦ ᐱᑐᓐᓂᒥᒃ ᐱᓂᐊᕐᓂᖃᕈᑎᖓᓂᒃ. ᐱᒍᓐᓇᖁᖓ, 
ᐱᖕᖑᑎᑦᑕᐅᓯᒪᔪᖅ ᐊᐅᒡᒍᔅᑎ 2017-ᒥ KRG-ᑯᑦ ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐱᑦᔪᔨᕕᖓᓄᑦ, 
ᑐᕌᖓᕗᖅ ᓄᒃᑭᑎᑦᓯᓂᕐᒧᑦ ᐃᓅᓱᑦᑐᓂᒃ ᓄᓇᕕᒻᒥᐅᓂᒃ ᐱᒋᐅᕐᓂᐅᒍᑎᒥᓂᒃ ᐱᕙᓪᓕᐊᖁᑦᓱᒋᑦ ᐊᕐᖁᑎᖃᕐᑎᓗᒍ 
ᐱᓇᓱᒐᕐᒥᒃ ᐊᑐᓪᓚᕆᑦᓱᒍ ᐱᓕᓂᖕᖑᐸᓪᓕᐊᓂᕐᒥᒃ. ᐅᓄᕐᓂᐹᖓᓄᑦ 100 ᐃᓅᓱᑦᑐᐃᑦ ᐱᕙᓪᓕᑕᐅᓚᖓᔪᑦ 
ᐱᓂᐊᕐᓂᖃᕈᑎᒧᑦ ᐊᑐᕐᓗᑎᒃ ᐱᓕᓂᖕᖑᓴᐅᑎᓂᒃ ᓂᑲᓇᖕᖏᑐᒥᒃ ᐃᓱᒻᒪᓭᓂᒃᑯᑦ ᐃᑲᔪᕐᑎᖃᕈᑎᒋᓗᒋᑦ 
ᓄᓇᓕᓕᒫᓄᑦ ᑎᒥᐅᔪᓂ. ᐱᒍᓐᓇᖁᖓ ᑫᓪᓗᐊᐳᖅ ᐱᕙᓪᓕᐊᑎᕐᓯᓂᕐᒥᒃ ᑭᖑᕚᖑᓯᔪᓂᒃ ᐱᔪᓐᓇᓯᐊᕐᓗᑎᒃ 
ᐊᒻᒪᓗ ᓇᓗᕐᖁᓇᕋᑎᒃᒃ ᓄᓇᕕᒻᒥᐅᑦ ᑎᒥᖏᓐᓂ ᓯᕗᓕᕈᒫᕐᒪᑕ.

ᐅᑭᐅᕐᑕᑐᒥ ᐃᓱᒪᑖᕐᑎᓯᔪᑦ ᓵᓚᖃᐅᑎᖓᑦ ᐱᔭᐅᕗᖅ ᐃᓄᒃᔪᐊᒥ 
ᐃᑲᔪᕐᑎᒌᓄᑦ
KRG-ᑯᑦ ᐅᐱᒍᓱᓐᓂᒥᓂᒃ ᐅᖃᕈᒪᕗᑦ ᐅᓈᖅ ᐊᖑᑏᑦ 
ᑲᑐᑦᔨᖃᑎᒌᖓᓄᑦ ᐱᑦᔪᑎᖃᕐᑎᓗᒍ ᐅᑭᐅᕐᑕᑐᒥ ᐃᓱᒪᑖᕐᑎᓯᔪᑦ 
ᓵᓚᖃᐅᑎᖓᓂᒃ ᐱᓚᐅᔪᓂᖓᓂᒃ ᔭᓄᐊᕆᐅᑉ ᐃᓗᐊᓂ. ᐅᓈᒃᑯᑦ 
ᐱᓇᓱᓲᖑᕗᑦ ᑲᒪᒍᑎᖃᕐᓱᑎᒃ ᐊᑦᔨᒌᖕᖏᑐᓂᒃ ᐃᓅᖃᑎᒌᓂ 
ᐅᖁᒣᓪᓕᐅᕈᑎᓂᒃ ᓄᓇᓕᖓᓂ ᐊᕐᖁᑎᖃᕐᑎᓗᒍ ᑭᐱᑦᑕᖏᑦᑐᓂᒃ, 
ᓱᑌᔭᕐᑐᓂᒃ ᐃᓕᓐᓂᐊᕈᑎᓂᒃ ᐱᐅᓯᑐᖃᕐᓂᒃ ᐃᓄᐃᑦ 
ᐱᒋᐅᕐᓂᐅᒍᑎᖏᓐᓂᒃ ᐊᒻᒪᓗ ᐃᓗᕐᖁᓯᖓᓐᓂᒃ. ᑐᕌᖓᔪᑦ 
ᐃᓅᓱᑦᑐᓂᒃ ᐃᓚᐅᑎᑦᓯᓂᕐᒧᑦ ᐁᑉᐸᖃᕐᑎᓱᒋᑦ ᐃᓄᑐᖃᕐᓂᒃ ᐊᒻᒪᓗ ᐊᖑᓇᓱᑦᑎᒪᕆᓐᓂᒃ. ᐅᓈᒃᑯᑦ $500,000-ᓂᒃ ᑮᓇᐅᔭᕐᑖᑎᑕᐅᓚᐅᔪᔪᑦ 
ᑲᔪᓯᑎᑦᓯᒍᑎᑦᓴᓂᒃ ᐱᒻᒪᕆᐊᓗᒻᒥᒃ ᑕᒪᑐᒥᖓ ᐱᓇᓱᓐᓂᖓᓂᒃ ᐃᓄᒃᔪᐊᒥ. KRG-ᑯᑦ ᐱᔪᕆᒻᒪᕆᑦᓱᑎᒃ ᓵᓚᖃᐅᑎᑖᖁᔭᐅᓂᖓᓂᒃ ᓴᐳᑦᔨᓚᐅᔪᒻᒥᔪᑦ. 

ᓈᓭᑏᑦ ᐅᓪᓗᓕᐅᕐᓯᒪᔪᓂᒃ ᑲᑎᒪᔩᑦ ᐃᑦᓯᕙᓂᑦᓴᖏᓐᓂᒃ 2018-ᒥ  
 

2018-ᒥ, KRG-ᑯᑦ ᑲᑎᒪᔨᖏᑦ ᐱᖓᓱᒋᐊᓪᓚᓂᒃ ᐱᐅᓯᕐᓲᑎᓂᒃ ᑲᑎᒪᓂᖃᓛᖏᓐᓇᑐᑦ: 

ᒣ 28-ᒥᒃ 31-ᒧᑦ, ᐊᐅᐸᓗᒻᒥ | ᓯᑉᑎᒻᐱᕆ 10-ᒥᒃ 13-ᒧᑦ, ᑰᔾᔪᐊᒥ | ᕕᒻᐱᕆ 26-ᒥᒃ 29-ᒧᑦ, ᑰᔾᔪᐊᒥ.

ᑫᐋᔩᑉ ᐊᓪᓚᕕᖏᑦ, ᑰᑦᔪᐊᒥ

ᔭᓄᐊᔨ 31, ᐋᑐᕗᐊᒥ

KRG-ᑯᑦ ᑭᒡᒐᖏᑦ ᐃᑦᓯᕙᖃᑎᖃᕐᓂᖓᑦ ᓂᕈᐊᕐᑕᐅᕋᒦᒃ ᒪᑭᕝᕕᐅᑉ 
ᐊᖓᔪᕐᖄᒪᕆᖓᓂᒃ
ᔭᓄᐊᕆ 25-ᒥ, KRG-ᑯᑦ ᐃᑦᓯᕙᐅᑕᖓᑦ ᔨᐊᓂᕙ ᒪᓂᒃ, ᐳᑐᕐᓂᕐᓭᑦ ᑲᑎᒪᔩᑦ ᐃᓚᖓᑦ ᑐᓄ ᓇᐹᕐᑐᖅ ᐊᒻᒪᓗ ᑲᒪᔨᒻᒪᕆᒃ ᒣᑯᓪ ᑯᐊᑕᓐ 
ᑲᑎᒋᐅᕈᑎᒥᒃ ᑲᑎᒪᑦᓯᓂᖃᓚᐅᔪᔪᑦ ᓵᓕ ᒍᐊᑦᒥᒃ, ᓂᕈᐊᕐᑕᐅᕋᑖᒥᒃ ᐊᖓᔪᕐᖄᒪᕆᐅᓂᕐᒧᑦ ᒪᑭᕝᕕᒥ. ᐱᒻᒪᕆᓐᓂᒃ ᑕᒣᓐᓄᑦ ᑲᒪᒍᑕᐅᔪᓂᒃ 
ᐅᖄᓚᐅᔪᔪᑦ ᐊᒻᒪᓗ ᑖᒃᑯᐊ ᑎᒦᒃ ᒪᕐᕉᒃ ᓯᕗᓂᕐᑖᓚᐅᔪᑦᓱᑎᒃ ᐃᑲᔪᕐᑎᒌᖏᓐᓇᓂᐊᕐᓂᒥᒃ, ᐊᑐᓂ ᑎᒥᒃ ᒪᓕᑦᑎᓗᒍ ᐃᓛᒃᑯᑦ ᑎᓕᔭᐅᒪᒍᑎᒥᓂᒃ.



ᑲᑎᕕᒃ ᓄᓇᓕᓕᒫᑦ ᑲᕙᒪᖓ
ᐊᓪᓚᑖᕐᕕᖓ 9, ᑰᑦᔪᐊᖅ, ᑯᐯᒃ, J0M 1C0

819-964-2961 ᐱᑐᑦᓯᒪᐅᑎᖓ 2219 
info@krg.ca - www.krg.ca


